
ᐃᓄᓕᕆᔨᑐᖃᒃᑯᑦ ᑲᓇᑕᒥ (ᐃᓄᓕᕆᔨᑐᖃᒃᑯᑦ ᐅᕝᕙᓘᓐᓃᑦ ᐱᓕᕆᕝᕕᒃ) ᐃᓚᒋᔭᐅᖃᑕᐅᕗᖅ ᓄᓇᕗᑦ ᐃᒪᓕᕆᔨᑦ 
ᑲᑎᒪᔨᑦ ᕿᒥᕐᕈᐊᕐᓂᖏᓐᓂᒃ ᓄᓇᕗᑦ ᒐᕙᒪᖓᑕ (ᐱᔪᓐᓇᐅᑎᖃᖅᑎᐅᔪᖅ) ᐆᒃᑑᑎᖓᓂᒃ ᓄᑖᕈᕆᐊᖅᑎᑕᐅᓂᖓᓄᑦ 
ᑲᖏᖅᖠᓂᐅᑉ ᕼᐋᒪᓚᖓᑕ ᖃᓄᐃᑦᑑᓂᖏᓐᓂᑦ ‘A’ ᐃᒪᕐᒧᑦ ᐱᔪᓐᓇᐅᑎᖓ ᐃᒪᕐᒥᒃ ᐊᑐᕈᓐᓇᖅᑎᑦᑎᔪᒥᒃ ᐊᒻᒪᓗ 
ᐃᒪᕐᓗᖕᒥᒃ ᑯᕕᑎᑦᑎᔪᓐᓇᖅᑐᒥᒃ (ᑭᓈᓗᒃ). ᒪᓕᒃᖢᒍ ᒐᕙᒪᑐᖃᒃᑯᑦ ᒪᓕᒐᖓ, ᐱᓕᕆᕝᕕᒃ ᑎᓕᔭᐅᓯᒪᔪᖅ ᓴᐳᒻᒥᓂᕐᒥᒃ 
ᐱᑕᖃᐃᓐᓇᖅᑎᑦᑎᓂᕐᒥᒡᓗ ᓄᓇᕗᑦ ᐃᒪᑦᑎᐊᖏᓐᓂᒃ ᐃᓄᓕᕆᔨᑐᖃᒃᑯᓐᓄᑦ ᐱᖁᔭᖅ ᐊᒻᒪᓗ ᓄᓇᕗᒻᒥ ᐃᒪᕐᒧᑦ 
ᐊᒻᒪᓗ ᓄᓇᓄᑦ ᐱᔪᓐᓇᐅᓯᕆᓂᕐᒧᑦ ᑭᒡᓕᓯᓂᐊᖅᑎᓄᑦ ᐱᖁᔭᖅ. ᓄᑖᕈᕆᐊᖅᑎᑕᐅᓂᖓ ᐱᔾᔪᑎᖃᖅᑐᖅ 
ᑐᕌᕆᔭᐅᓂᖏᓐᓂᒃ ᐃᒪᕐᒥᒃ ᐊᑐᖃᑦᑕᕐᓂᖅᓴᐅᓕᕐᓂᖅ, ᐊᕐᕌᒍᑕᒫᑦ ᓂᐱᓴ ᑕᓯ’ᓈᑉ ᐃᒻᒥᒃᑲᓐᓂᖃᑦᑕᕐᓂᖓ ᐊᒻᒪᓗ 
ᑯᕕᔭᐅᕙᖕᓂᖏᑦ ᐃᒪᕐᓗᒃ (ᐃᒡᓗᓂᑦ ᑭᓈᓗᒃ) ᐃᒪᕐᒧᑦ ᑕᕆᐅᕐᒧᑦ. 

ᕿᒥᕐᕈᐊᖅᑕᐅᕙᓪᓕᐊᑎᓪᓗᒍ, ᐱᓕᕆᕝᕕᒃ ᐃᓱᒫᓘᑎᒐᓴᖕᓂᒃ ᓴᖅᑭᑦᑎᓚᐅᖅᑐᑦ ᐱᔾᔪᑎᒋᓪᓗᒍ ᐃᒪᑦᑎᐊᕙᐅᑎᒋᓂᖓ 
ᐃᒪᐅᓪᓗ ᐊᑐᖅᑕᐅᑎᒋᓂᖓ (ᐊᑐᖅᑕᐅᓂᖓ) ᐊᒻᒪᓗ ᐃᒪᕐᓗᒃ ᑯᕕᔭᐅᓂᖓᓄᑦ (ᑭᓈᓗᒃ); ᐆᒃᑐᖅᑐᖅ ᓈᒻᒪᒃᑐᒥᒃ 
ᑐᕌᕆᔭᖃᖅᓯᒪᔪᖅ ᐊᒥᓱᓂᒃ ᑖᒃᑯᓇᙵᑦ ᐃᓱᒫᓘᑕᐅᔪᓂᒃ. 
 
ᐱᓕᕆᕝᕕᒃ ᒪᕐᕈᐃᓐᓈᖕᓂᒃ ᐃᓱᒫᓘᑎᖃᓕᖅᐳᖅ:  
 
 

1. ᐊᕐᕌᒍᑕᒫᑦ ᓂᐱᓴ ᑕᓯ’ᓈᑉ ᐃᒻᒥᒃᑲᓐᓂᕐᕕᒋᖃᑦᑕᕐᓂᐊᖅᑕᖓᑕ ᓇᑭᙶᕐᓂᖓ.  
 

2. ᐃᒪᕐᓗᒃ ᑯᕕᔭᐅᓂᖓ ᐃᒪᕐᒧᑦ ᑕᕆᐅᑉ ᐊᕙᑎᐊᓄᑦ ᐊᒃᑐᐊᔪᕐᓗ ᐃᒪᕐᓗᖕᒥᒃ ᑯᕕᓯᔪᓐᓇᕐᓂᕐᒥᒃ ᖄᖏᐅᑎᓂᖅ, 
ᑯᕕᑎᒋᔪᓐᓇᖅᑎᑕᐅᔪᓂᒃ ᑯᕕᑎᒋᔪᓐᓇᖅᑎᑕᖏᓐᓄᑦ ᑲᓇᑕᒥ ᒥᓂᔅᑕᐃᑦ ᐊᕙᑎᓕᕆᓂᕐᒧᑦ ᑲᑎᒪᔨᖏᓐᓄᑦ 
ᐃᒪᕐᒥᐅᑕᓂᒃ ᓴᐳᒻᒥᓂᕐᒧᑦ - ᑕᕆᐅᑉ ᐊᕙᑎᖓᓄᑦ ᒪᓕᒃᑕᐅᔭᕆᐊᓕᖕᓂᑦ.   

 
ᐃᖃᓗᒑᕐᕕᐅᑉ ᓈᒻᒪᒃᑎᒋᓂᖓ ᐃᒥᖅᑕᕐᕕᐅᑦᑎᐊᕙᐅᔪᓐᓇᕐᓂᕐᒧᑦ ᐊᕐᕌᒍᑕᒫᑦ ᐃᒻᒥᖅᓯᒃᑲᓐᓃᓐᓇᖃᑦᑕᓛᕐᓂᖓᓄᑦ 
ᓂᕕᓴ ᑕᓯ’ᓈᕐᒥᑦ ᐃᓱᒫᓘᑕᐅᖃᑦᑕᖅᓯᒪᐃᓐᓇᖅᑐᖅ ᑕᐃᒪᙵᓂᑦ ᓄᑖᕈᕆᐊᖅᑎᑦᑎᓇᓱᒃᑐᖃᓚᐅᖅᑎᓪᓗᒍ. 
ᐱᓕᕆᕝᕕᒃ ᐊᐱᕆᓚᐅᖅᑕᖏᑦ ᐆᒃᑐᖅᑐᑦ ᓱᓕᔪᖅᓯᐊᖁᓪᓗᓂᒋᑦ ᐃᖃᓗᒑᕐᕕᐅᑉ ᓈᒻᒪᒃᑎᒋᓂᖓᓂᒃ 
ᕿᓂᐅᓪᓗᓂᒋᓪᓗ ᐊᓯᖏᓐᓂᒃ ᐊᑐᖅᑕᐅᖔᕈᓐᓇᕋᔭᖅᑐᓂᒃ ᓂᓯᓴ ᑕᓯ’ᓈᑉ ᐃᒻᒥᖅᑕᐅᒃᑲᓐᓂᖃᑦᑕᕐᓂᖓᓄᑦ. 
 
ᐆᒃᑐᖅᑐᑦ ᑲᑎᒪᔨᓄᑦ ᑭᐅᓚᐅᖅᑐᖅ ᑐᓂᓯᓪᓗᑎᒃ ᒪᕐᕉᖕᓂᒃ ᑎᑎᕋᖅᓯᒪᔫᖕᓂᒃ ᐱᔾᔪᑎᓕᖕᓂᒃ ᐃᖃᓗᒑᕐᕕᐅᑉ 
ᓈᒻᒪᒃᑎᒋᓂᖓᓂᒃ ᐊᓯᐊᒍᖔᕐᓗ ᐊᑐᖅᑕᐅᔪᓐᓇᕋᔭᖅᑐᒥᒃ ᐃᒻᒥᖅᑕᐅᒃᑲᓐᓂᖃᑦᑕᕐᓂᖓᑕ ᓇᑭᙶᕐᓂᖓᓄᑦ.   
 
ᐱᔪᓐᓇᖅᑎᑦᑎᓂᖅ ᑯᕕᓯᓂᕐᒥᒃ ᐃᒪᕐᓗᖕᒥᒃ (ᐃᒡᓗᓂᑦ ᑭᓈᓗᒃ) ᐃᒪᕐᒧᑦ ᑕᕆᐅᑉ ᐊᕙᑎᖓᓄᑦ ᒪᓕᒃᓴᖅᑐᖅ 
ᐅᑭᐅᖅᑕᖅᑐᕐᒥ ᐃᒪᐃᑦ ᓱᕈᖅᑕᐅᑦᑕᐃᓕᑎᑕᐅᓂᖏᓐᓄᑦ ᐱᖁᔭᖅ ᐊᒃᑐᐊᔪᓂᒡᓗ ᒪᓕᒃᑕᐅᔭᕆᐊᓕᖕᓂᒃ.  
ᒪᓕᒃᓴᖅᑕᐅᓪᓗᑎᒃ ᐱᖁᔭᐃᑦ ᒪᓕᒃᑕᐅᔭᕆᐊᓖᓪᓗ ᓇᓗᓇᖅᐸᙱᑦᑐᖅ ᐆᒃᑐᖅᑐᑦ ᑕᐃᒪᓐᓇ ᑯᕕᓯᔭᕆᐊᒃᓴᖅ 
ᐃᒪᕐᒧᑦ ᐊᕙᑎᒧᑦ ᐱᓪᓗᐊᑕᐅᔪᓂᒃ ᐱᔪᓐᓇᖅᑎᑕᐅᔭᕆᐊᖃᖅᓯᒪᔪᑦ. ᑕᒪᑐᒪᓂ ᐱᔪᓐᓇᖅᑎᑦᑎᔨᐅᔪᖅ ᓄᓇᕗᒻᒥ 
ᐃᓄᓕᒫᓂᒃ ᐋᓐᓂᐊᖃᖅᑕᐃᓕᑦᑎᓂᕐᒧᑦ ᐱᖁᔭᖅ ᐊᒃᑐᐊᔪᓪᓗ ᒪᓕᒃᑕᐅᔭᕆᐊᓖᑦ ᐅᖃᖅᓯᒪᓪᓗᓂᓗ 
ᐱᔪᓐᓇᖅᑎᑦᑎᓂᖅ ᑕᐃᒪᓐᓇ ᑯᕕᓯᓂᕐᒥᒃ ᐊᑐᖅᑕᐅᔪᓐᓇᕐᓂᖓᓂᒃ ᐋᓐᓂᐊᓯᐅᖅᑎᒻᒪᕆᖕᒧᑐᐊᖅ ᓄᓇᕗᒻᒧᑦ. 
ᑕᐃᒪᐃᒻᒪᑦ ᐃᓚᒋᔭᐅᔪᓗᒃᑖᑦ ᑐᑭᓯᖃᑦᑕᐅᑎᔪᐃᓐᓇᐅᓂᐊᕐᒪᑕ ᐊᑐᖅᑕᐅᔭᕆᐊᓕᖕᓂᒃ ᐃᒪᕐᓗᖕᒥᒃ ᑯᕕᓯᓂᕐᒧᑦ 
ᐃᒪᐅᑉ ᐊᕙᑎᐊᓄᑦ, ᐱᖁᔭᓗᒃᑖᖅᑎᒍᑦ ᒪᓕᒃᑕᐅᔭᕆᐊᖃᖅᑐᓗᒃᑖᖅᑎᒍᓪᓗ, ᐱᓕᕆᕝᕕᒃ ᓂᕆᐅᒋᔭᖃᑦᑎᐊᖅᐳᑦ 
ᐅᖃᐅᓯᕆᔭᐅᓛᕐᓂᖓᓂᒃ ᐃᓄᓕᒫᑦ ᐊᐱᖅᓱᖅᑕᐅᑎᓪᓗᒋᑦ.  

 
ᐱᓕᕆᕝᕕᒃ ᐃᓚᐅᖃᑕᐅᓛᖅᑐᑦ ᐊᒡᒋᖅᑐᒥ ᐃᓄᓕᒫᑦ ᐊᐱᖅᓱᖅᑕᐅᓂᖏᓐᓂ ᑲᖏᖅᖠᓂᕐᒥ ᒫᑦᓯ 16-17, 2016. 


